
Sveitarfélagið Vogar

Fjárhagsáætlun 2008

Seinni umræða 18. desember 2007

Greinargerð með fjárhagsáætlun Sveitarfélagsins Voga fyrir árið 2008
Fjárhagsáætlun Sveitarfélagsins Voga er lögð fram til fyrri umræðu þann 6. desember 2007 og seinni umræðu 18. desember. 
Í áætluninni birtist sú stefna að vinna að uppbyggingu sveitarfélagsins ásamt því að halda uppi góðri þjónustu við íbúana og hlúa vel að skólum og umhverfinu.  

Almennar forsendur
Á sérstöku forsendublaði, sem er meðfylgjandi, er gerð grein fyrir megin forsendum áætlunar sem lögð er fram vegna fjárhagsársins 2008. Við áætlanagerðina er byggt á rauntölum ársins 2006 og útkomuspá fyrir árið 2007. Forstöðumenn gerðu tillögu að fjárhagsáætlun sinna málaflokka. Bæjarráð og bæjarstjóri hafa farið yfir áætlunina á bæjarráðsfundi og gert breytingar. 
Áætlað er að tekjur í heild aukist um 19% frá árinu 2006, en samanburður við árið 2007 er óraunhæfur vegna sölu eigna. Gert er ráð fyrir að launakostnaður hækki um 10% milli áranna 2007 og 2008. Annar rekstrarkostnaður aukist um 18%. Breytingar á rekstri mötuneytis skóla og leikskóla gera það að verkum að launakostnaður vegna þeirrar starfsemi lækkar, en aðkeypt þjónusta hækkar. Hækkun á öðrum rekstrarkostnaði skýrist að miklu leyti af þeim breytingum og hækkandi leigu vegna tilkomu nýrrar félagsmiðstöðvar og tómstundamiðstöðar fyrir eldri borgara. 
Leitast er við að almennur rekstrarkostnaður annar en laun aukist ekki umfram nauðsynlegar breytingar vegna verðbólguáhrifa, magnaukningar í rekstri og framlaga. Til þess að þetta markmið náist þarf áfram að vera virkt aðhald í rekstri allra stofnana. 
Atvinnuástandið í sveitarfélaginu hefur verið gott undanfarin misseri, raunar er skortur á vinnuafli sem hefur haft áhrif á starfsemi flestra stofnanna sveitarfélagsins. 
Samkvæmt bráðabirgðatölum um fjölda íbúa 1. október 2007 eru 1180 íbúar í Sveitarfélaginu Vogum, samanborið við 1106 þann 1. des 2006. Íbúum hefur því fjölgað um 7% það sem af er árinu sem er í samræmi við áætlanir.  Á árinu 2008 er gert ráð fyrir að hægist á íbúafjölgun og verði 4-5%, þrátt fyrir þá verður íbúafjölgun áfram langt umfram landsmeðaltal.
Ekki liggur fyrir nýtt fasteignamat frá Fasteignamati ríkisins. Miðað við reynslun undanfarinnar ára er gert ráð fyrir að fasteignamat hækki að meðaltali um 10% milli ára. 
Skatttekjur og aðrar tekjur
Stefnt er að því að draga verulega úr skattheimtu á íbúana og atvinnulífið, samhliða því að gert er ráð fyrir áframhaldandi vexti skattstofna sveitarfélagsins með fjölgun greiðenda. 

Gert er ráð fyrir óbreyttu tekjuskattshlutfalli á árinu 2008, en fasteignaskattur á íbúðarhúsnæði og atvinnuhúsnæði lækki um 6,7 % milli ára.
Í fjárhagsáætlun 2008 er gert ráð fyrir að skatttekjur verði um 326 milljónir og jöfnunarsjóðsframlög um 150 milljónir. Skatttekjur og jöfnunarsjóðsframlög verða þannig um 37 milljónum hærri en áætlað var í þriggja ára áætlun, eða um 475 milljónir. 

Gert er ráð fyrir því að skattstofnar vaxi um 10% milli ára vegna fjölgunar íbúa, hækkandi tekna og hækkandi mats á húsnæði.

	 
	Áætlun 2007
	Áætluð
niðurstaða
	Áætlun 2008

	íbúafjöldi
	1.200
	1.200
	1.250

	Útsvar
	-245.793
	-258.000
	-283.800

	Fasteignaskattur
	-34.615
	-38.600
	-42.460

	Skatttekjur
	-280.408
	-296.600
	-326.260

	 
	 
	 
	 

	Tekjujöfnunarframlag
	-21.284
	-26.000
	-26.000

	Fasteignaskattur
	-12.142
	-13.000
	-13.000

	Útgjaldajöfnunarframlag
	-31.986
	-37.967
	-41.764

	Grunnskólaframlag
	-58.202
	-60.000
	-66.000

	Önnur framlög
	-1.196
	-2.500
	-2.750

	Framlög úr Jöfnunarsjóði
	-124.810
	-139.467
	-149.514

	 
	 
	 
	 

	Skattaígildi
	 
	 
	 

	Lóðarleiga
	-8.545
	-10.500
	-11.550

	 
	 
	 
	 

	Skatttekjur alls
	-413.764
	-446.567
	-487.324


Gert er ráð fyrir að aðrar tekjur hækki um 17% frá árinu 2006, en lækki umtalsvert frá árinu 2007 enda var það ár mjög sérstakt vegna sölu eigna. 
Með tilkomu Framfarasjóðs, sem heldur utan um það eigið fé sem myndaðist við sölu hluta í HS hf., skapast töluvert miklar fjármunatekjur. Gert er ráð fyrir að raunvaxtatekjur af sjóðnum verði 8% árið 2008, eða um 100 milljónir. Áætlað er að taka 80 milljónir kr. til fjárfestinga og rekstrar. Gefi ávöxtun sjóðsins á fyrri hluta ársins til kynna að vænta megi meiri eða minni arðs, verður ákvörðunin endurskoðuð á haustmánuðum 2008.
Rekstrargjöld: 
Gert er ráð fyrir að rekstrarkostnaður við íþrótta- og æskulýðsmál hækki sérstaklega í kjölfar nýrrar viðbyggingar við íþróttamiðstöð sem tekin hefur verður í notkun. Auk þess er gert ráð fyrir að rekstrarkostnaður félagsmála hækki sérstaklega vegna reksturs á Stórheimili fyrir eldri borgara sem opnað verður í upphafi ársins. 

Laun og launatengd gjöld eru áætluð 55% af tekjum, og annar rekstrarkostnaður 46%. Afskriftir eru áætlaðar 4,7%. Rekstrargjöld samstæðu án fjármagnsgjalda eru áætluð kr. 590 milljónir eða 106% af áætluðum heildartekjum ársins 2008 sem eru kr. 555 milljónir. Rekstrarniðurstaða án fjármagnsliða er áætluð neikvæð kr. 34 milljónir. Rekstrarniðurstaða með fjármagnsliðum er hins vegar áætluð jákvæð kr. 58 milljónir. Veltufé frá rekstri er áætlað að verði kr. 86 milljónir.
Áður hefur verið nefnt að beitt verður virku aðhaldi í rekstrarkostnaði stofnana og almenn stefna er að hann hækki ekki umfram það sem áður var fram komið í almennum forsendum nema um verulegar magnbreytingar verði að ræða. Áfram verður unnið með forstöðumönnum stofnana að því að ná settum markmiðum og því að halda hækkun reksrargjalda í skefjum. Lögbundna þjónustu þarf að sjálfsögðu að inna af hendi en önnur valkvæð þjónusta þarf að vera í stöðugu endurmati og greina þarf hvort veitt þjónusta er í öllum tilfellum nauðsynleg og einnig hvort einkaaðilar geta e.t.v. annast þjónustuþætti jafnvel eða betur. Á árinu 2007 hefur verið leitað til einkaaðila varðandi rekstur tveggja verkefna, þ.e. mötuneytis og þreksalar. Hvorutveggja með góðum árangri.
Fjárfestingar: 
Gert er ráð fyrir miklum fjárfestingum á árinu 2008. Þar munar mest um gatnagerð og lagnir á svokölluðu miðbæjarsvæði. Gert er ráð fyrir að allri gatnagerð verði lokið á árinu ef hagstæð verð fást. Ef aðstæður á markaði verða óhagstæðar verða þær áætlanir endurskoðaðar og verkefnið unnið í smærri skrefum. 
Við ákvörðun um fjárheimildir til fjárfestinga er settur rammi sem gerir ráð fyrir að Eignasjóður fjárfesti fyrir um 140 milljónir kr. en vatnsveita og fráveita fjárfesti fyrir um 55 milljónir hvor sjóður.  
Lántaka og greiðslubyrði lána: 
Greiðslubyrði lána er reiknuð út frá stöðu langtímalána og skilmálum sem á þeim eru. Gert er ráð fyrir að tekið verði lán að fjárhæð 130 milljónir kr. til að fjármagna fjárfestingar í gatnagerð og lögnum. Jafnframt er gert ráð fyrir að greiða 120 milljónir í fjármagnstekjuskatt vegna söluhagnaðar af hlutabréfum í Hitaveitu Suðurnesja hf. Rétt er að halda til haga að hefðu sveitarfélög sömu frestunarheimildir og einkaaðilar og fyrirtæki, þá þyrfti sveitarfélagið líkleag ekki að taka nein lán á næsta ári. Gert er ráð fyrir að innkoma vegna byggingaréttar og gatnagerðargjalda standi undir afborgunum lánsins á næstu árum. 
Samtals er greiðslubyrði vegna langtímaskulda með fjármagnsgjöldum áætlaðar um 55 milljónir kr. kr. eða um 10% af áætluðum heildartekjum ársins. Leigugreiðslur vegna rekstrarleigu á húsnæði eru áætlaðar um 80 milljónir kr. eða um 14% af áætluðum heildartekjum ársins.
Veltufé frá rekstri er áætlað jákvætt um 86 milljónir, sem þýðir að reksturinn stendur undir afborgunum lána og skilar um 30 milljónum til fjárfestinga. 
Meginstefna fjárhagsáætlunar 2008: 
Gert er ráð fyrir um 58 milljóna króna afgangi af rekstri sveitarfélagsins árið 2008. Þetta er í samræmi við þá meginstefnu sem sett var fram með 3ja ára áætlun sveitarfélagsins fyrir árin 2008 – 2010. Hins vegar gengur hraðar að ná settum markmiðum með tilkomu fjármunatekna af Framfarasjóðnum.
Bæjarráð, bæjarstjóri og forstöðumenn stofnana hafa farið vandlega yfir reksturinn og telja má áætlunina raunhæfa fyrir sveitarfélag í miklum vexti. 
Áætlunin ber þess merki að stefnan er að byggja upp fjölskylduvænt samfélag í Sveitarfélaginu Vogum. Sú stefna kemur meðal annars fram með gjaldfrjálsum skólamáltíðum og tvöföldun niðurgreiðslna til dagforeldra. Markmið þeirrar aðgerðar að gera dagmæðraþjónustu að raunhæfum valkosti við leikskóla, þar með draga úr þrýstingi á yngstu deild leikskólans.

Útgjöld til málefna aldraðra, félagsþjónustu, æskulýðs- og íþróttamála og fræðslumála vaxa umtalsvert og munu íbúar sveitarfélagsins áfram búa við góða þjónustu. Hátt þjónustustig er forsenda þess að íbúum líði vel í sveitarfélaginu, og þar með fyrir áframhaldandi uppbyggingu og fólksfjölgun í sveitarfélaginu.
Helstu verkefni einstakra málaflokka á árinu 2008
Félagsþjónusta

Aðstaða til þjónustu við eldri borgara breytist mikið með tilkomu þjónustumiðstöðvar við Stórheimili Búmanna í Akurgerði. Stefnt er að því að þróa þjónustuna á árinu 2008 í samstarfi við eldri borgara, tómstundastarf eldri borgara og heimahjúkrun. Ekki er gert ráð fyrir aukningu í þjónustu, heldur verður lögð áhersla á að samræma þjónustu og marka stefnu til framtíðar. Starfshlutfall starfsmanns í tómstundastarfi eykst og opnunartími lengist.

Stefnt að fjölgun dagforeldra úr einum í tvo til að bregðast við aukinni eftirspurn. 

Jafnframt er áætlað að kanna kosti og galla þess að innleiða umönnunarbætur til barna frá 12 mánaða aldri sem ekki hafa fengið inni í leikskóla. Þær greiðslur haldist þar til barninu verður boðið leikskólavist.
Fræðslumál

Áfram verður unnið að samræmdri heilsustefna fyrir alla skóla sveitarfélagsins. Áhersla er lögð á heilsusamlegt fæði, umhverfi sé hvetjandi til hreyfingar og unnið sé kröftuglega að forvarnastarfi. Heilsustefna nái jafnframt til íþrótta- og tómstundastarfs og skipulagsmála sveitarfélagsins. Fjölskyldur verði hvattar til útiveru og að hugað verði að útiverutækifærum fyrir alla íbúa þegar unnið er að skipulagi.
Búast má við áframhaldandi fjölgun barna á leikskólaaldri. Eins og fram kemur hér að framan er stefnt að því að fjölga rýmum hjá dagforeldrum til að bregðast við þeirri þróun, þar til nýr leikskóli verður byggður. 

Áframhald verður á samstarfi við fræðsluskrifstofuna í Reykjanesbæ á grundvelli þjónustusamnings.  Kostnaður á ári samsvarar um einu stöðugildi sérfræðings, eða um 6 milljónum. Auk þess eru áætlaðar 500 þúsund kr vegna sérfræðiþjónustu í tengslum við gerð skólastefnu, en sérfræðingar Kennaraháskóla Íslands munu aðstoða við gerð stefnunnar.
Helstu verkefni ársins 2008 eru eftirtalin
	Verkefni
	Aðgerð
	Ábyrgð
	Fjármagn
	Tími

	Heilsustefna
	Auka hreyfingu í stundaskrá
	Fræðslunefnd/ skólastjóri
	
	Innleiða skólaárið 2008-2009

	
	Auka áherslu á verk- og listnám í stundaskrá
	Fræðslunefnd/ skólastjóri
	
	Innleiða skólaárið 2008-2009

	Gjaldfrjálsar skólamáltíðir
	Bjóða öllum nemendum Stóru- Vogaskóla upp á gjaldfrjálsar skólamáltíðir
	Fræðslunefnd/ skólastjóri
	7.500.000-
	Hófst 2006.



	Skólastefna
	Vinna skólastefnu Sveitarfélagsins Voga
	Fræðslunefnd
	1.000.000 á tveimur árum
	Hefja vinnu vor 2008.

Ljúka vor 2009

	Bæta tækjakost
	Skólastjórar vinni 3 ára áætlun um hvernig skuli bæta tækjakost 
	Fræðslunefnd/ skólastjórar
	2.500.000 árlega næstu 3 árin
	∞


Menningarmál

Markmið sveitarfélagsins er að styðja við einstaklinga og félagasamtök sem vilja efla menningarstarfsemi í sveitarfélaginu, meðal annars með fjárframlögum og að aðgengi að aðstöðu.
Sem fyrr verða félagasamtök styrkt til menningarstarfsemi, en jafnframt verða styrkir veittir úr Menningarsjóði Suðurnesja sem hefur úr 23 milljónum króna að spila á árinu 2008.
Stefnt er að því að auka aðgengi að menningarminjum í sveitarfélaginu með skráningu og merkingu í samstarfi við Minjafélagið.

Stefnt er að því að auka umsvif menningarviðburða í Tjarnarsal.
	Verkefni
	Aðgerð
	Ábyrgð
	Fjármagn
	Tími

	Minjavernd
	Skrá minjar í sveitarfélaginu 
	Umhverfisnefnd/ skipulags- og bygginganefnd/ 
	1.000.000- á ári
	Hafið 2007 og lokið 2013

	Minjavernd
	Merkja minjar og gera aðgengilegar
	Umhverfisnefnd í samstarfi við Minjafélag
	
	Hefja 2007


Íþrótta- og tómstundamál

· Stefnt er að því að efla íþrótta- og tómstundastarf í sveitarfélaginu, enda íþróttir sem kunnugt er ein besta forvörn sem til er. 

· Stefnt er að aukinni samræmingu milli skóla og íþrótta- og tómstundastarfs. Meðal annars með því að auka flæði milli íþróttamiðstöðvar, tómstundastarfs og UMFÞ með tilkomu viðbyggingar við íþróttamiðstöðina sem hýsir félagsmiðstöð og tómstundastarf. 

· Stefnt skal að því að efla sérstaklega barna og ungmennastarf þeirra félaga sem sveitarfélagið styður. Gerð verður krafa um að æfingartími barna og unglinga taki mið af aldri og stundatöflu.
· Stefnt er að því að auka framboð á sumarnámskeiðum fyrir börn. 
· Stefnt er að því að bæta aðstöðu til íþróttaiðkunnar í sveitarfélaginu á næstu árum. Fyrsta skrefið í þá átt er að vinna skipulag íþróttasvæðisins til framtíðar. Stefnt er að því að bæta reiðvegi í samstarfi við . Vogar eru ákjósanlegur búsetukostur fyrir fólk sem vill vera í tengslum við náttúruna og njóta útivistar við hestamennsku. 

	Verkefni
	Aðgerð
	Ábyrgð
	Fjármagn
	Tími

	Bætt aðstaða til íþróttaiðkunar
	Setja upp áætlun (deiliskipulag) um uppbyggingu íþróttasvæðisins
	ÍTV/ skipulags- og bygginganefnd/ skipulagsfulltrúi
	500.000
	Ljúka sumar 2008

	
	Körfuboltavöllur við íþróttamiðstöð
	ÍTV/ skipulags- og bygginganefnd/ skipulagsfulltrúi
	5.000.000 
	Ljúka sumar 2008

	Reiðvegir
	Bæta reiðvegi í sveitarfélaginu í samráði við hestamenn
	ÍTV/ skipulags- og bygginganefnd/ skipulagsfulltrúi
	300.000- 
	sumar 2008

	Sumarnámskeið
	Tryggja fjölbreytt framboð námskeiða fyrir börn
	ÍTV/ íþrótta- og tómstundafulltrúi
	300.000-
	Hvert sumar

	Kofaborgir
	Tryggja aðstöðu og starfsmann fyrir kofabyggð
	ÍTV/ íþrótta- og tómstundafulltrúi
	300.000-
	Hvert sumar.


Skipulags- og byggingamál

Fyrirsjáanlegt er að breytingar verði á starfsmannahaldi þar sem forstöðumaður tæknideildar hefur sagt upp störfum. Stefnt er að því að skoða skipulag málaflokksins samhliða vinnu við stjórnun, skipulag og starfsmannamál.

Meðan á þeirri vinnu stendur verði keypt að þjónusta frá verkfræðistofu eftir þörfum.

Unnið er að nýju aðalskipulag, en stefnt er að staðfestingu þess í upphafi árs 2008. Jafnframt verði unnið að deiliskipulagi eftirfarandi svæða:

· Miðbæjarsvæði

· Íþróttasvæði

· Vogagerði 21-23

· Aragerði 2-4

· Kálfatjarnarsvæðið
Framkvæmdir og fjárfestingar

Árið 2008 verður mikið framkvæmdaár. Stefnt er að því að hefja gatnagerð við miðbæjarsvæðið, sem er fjárfesting upp á um 230 milljónir króna. Auk þess verða framkvæmdir við gangstéttar og leik- og útivistarsvæði fyrir um 15 milljónir.

	 
	Verkefni
	2008

	Gangstéttar og stígar
	Hólagata
	x

	 
	Stapavegur
	x

	 
	Egilsgata
	x

	 
	Akurgerði
	x

	 
	Ægisgata
	x

	 
	Heiðargerði 
	x

	 
	Leirdalur/Hvammsdalur
	x

	 
	Stapavegur (kantsteinn)
	x

	 
	Bryggusvæði 
	x

	 
	Lagfæringar Fagradal og Brekkugötu
	x

	 
	 
	10.000

	Íþrótta- og útivistarsvæði
	 
	 

	 
	leiksvæði við Miðdal
	x

	 
	Körfuboltavöllur við íþróttamiðstöð
	x

	 
	 
	6.000

	 
	 
	 

	Gatnagerð
	Miðbær
	x

	 
	Jónsvör
	x

	 
	 
	118.500

	 
	 
	 

	 
	Alls gatnagerð og umhverfisframkvæmdir
	134.500

	 
	 
	 

	Fjárfesting í búnaði
	Traktor / umhverfisdeild
	5.000

	 
	 
	 

	 
	Eignasjóður alls
	139.500

	 
	 
	 

	Fráveita
	
	56.000

	 
	lagnir og brunnar í nýjum götum
	 

	 
	 
	 

	Vatnsveita
	lagnir og brunnar í nýjum götum
	56.000

	 
	 
	 

	 
	B- hluta fyrirtæki alls
	112.000

	 
	 
	 

	 
	Fjárfest alls
	251.500 kr.

	 
	 
	 

	Gatnagerðar- og veitugjöld
	 
	-91.360

	Niðurstaða (-afgangur)
	 
	160.140 kr.


Umhverfismál

Sveitarfélagið Vogar er vistvænt sveitarfélag sem leggur áherslu á fjölskylduvænt umhverfi, fjölbreytt náttúru- og útivistarsvæði og hátt þjónustustig. Sjálfbær þróun verði leiðarljós við skipulag og framkvæmdir svo kynslóðir framtíðarinnar fá notið alls þess sem við höfum nú og gott betur.

· Stefnt er að því að tryggja lífsgæði í sveitarfélaginu með ábyrgri stjórnun umhverfismála í sátt og samlindi við aðra þætti samfélagsins svo sem atvinnustarfsemi og íbúabyggð. 
· Stefnt er að verndun fuglalífs í þéttbýlinu meðal annars með því að fjölga grænum svæðum, hlúa að trjárgróðri o.fl.

· Skilgreina þarf hlutverk opinna svæða í samstafi við skipulags- og bygginganefnd.

· Stefnt er að því að merkja minjar í sveitarfélaginu og gera aðgengilegar. 

· Stefnt er að því að hefja vinnu við Staðardagskrá 21. 

	Verkefni
	Aðgerð
	Ábyrgð
	Fjármagn
	Tími

	Náttúruverndaráætlun
	Koma náttúruverndar- markmiðum inn á aðalskipulag
	Skipulags- og bygginganefnd/ umhverfisnefnd
	
	Lokið feb 2008

	Staðardagskrá 21
	Hefja vinnu við gert S 21
	Umhverfisnefnd/ bæjarstjóri
	
	Hefja vinnu vor 2008.

Ljúka vor 2009

	
	
	
	
	

	
	
	
	
	


Atvinnumál

Markmiðið í atvinnumálum er að hlúa að þeim fyrirtækjum sem fyrir eru í sveitarfélaginu og fjölga atvinnutækifærum.

Sveitarfélagið á miklu samstarfi við önnur sveitarfélög um atvinnuþróun, meðal annars í atvinnuráði Suðurnesja og Suðurlindum.
Stuðla skal að samkeppnishæfu rekstarumhverfi fyrir fyrirtæki í sveitarfélaginu.
	Verkefni
	Aðgerð
	Ábyrgð
	Fjármagn
	Tími

	Hlúa að atvinnufyrirtækjum í sveitarfélaginu
	Lækka fasteignaskatta á atvinnuhúsnæði
	Bæjarráð/ atvinnumálanefnd/ bæjarstjóri
	
	2008

	Stuðla að nýsköpun
	Kynna frumkvöðlum það stoðkerfi sem er til staðar, í samvinnu við Atvinnuráð Suðurnesja
	Atvinnumálanefnd/ atvinnuráð/ atvinnufulltrúi/ bæjarstjóri
	
	Hefja 2008

	Auka svæði undir atvinnustarfsemi
	Kaupa Flekkuvíkurlandið
	Bæjarráð/bæjarstjóri
	Óvissa
	


Stjórnsýsla

Síðastliðið ár hefur markvisst verið unnið að fjárhagslegri endurskipulagningu bæjarsjóðs og stofnanna með innleiðingu nýrra vinnubragða. Á árinu 2008 verður áfram lögð áhersla á markvissa fjármálastjórn með innleiðingu samningsstjórnunar. Auk þess verður aukin áhersla lögð á bætta skjalavistun og afgreiðslu mála.

Stefnt er að því að endurskoða vinnuferla og verkþætti innan framkvæmdastjórnarinnar. Stefnt er að því að ráða í nýtt stöðugildi innan framkvæmdastjórnar sem hefur vinnuheitið ,,bæjarritari” sem mun verða staðgengill bæjarstjóra, hafa umsjón með fjármálastjórn, málsmeðferð og skjalavistun og upplýsingatæknimálum. 

	Verkefni
	Aðgerð
	Ábyrgð
	Fjármagn
	Tími

	Markviss fjármálastjórn
	Bæta áætlanagerð
	Bæjarstjóri/bæjarráð
	
	Hófst haust 2006

	
	Innleiða samningsstjórnun 
	Bæjarstjóri/bæjarráð
	500.000
	Fyrri áfangi haust 2008.

Seinni áfangi haust 2009

	
	Ráða í nýtt stöðugildi
	Bæjarstjóri/bæjarráð
	6.000.000 á ári
	Vor 2008

	Skýra verkaskiptingu 
	Vinna og innleiða skipurit verkþátta
	Bæjarstjóri/bæjarráð
	500.000
	2008

	Launamál
	Halda áfram innleiðingu HLaun3

-greiningatól
	Skrifstofustjóri
	200.000
	2008

	
	Setja upp ,,Kennitölumöppur“ fyrir alla starfsmenn og kaupa skjalaskáp
	Skrifstofustjóri
	
	2008

	Auka innraeftirlit
	Þjálfa annan starfsmann í launamálum
	Skrifstofustjóri
	
	2008


Mannauður

Þjónusta sveitarfélaga byggist upp á því fólki sem starfar við hana. Mjög mikilvægt er að efla starfsanda og auka starfsánægju. 

Stefnt er að því vinna og innleiða nýja starfsmannastefnu á árinu 2008 með aðstoð utanaðkomandi ráðgjafa.
	Verkefni
	Aðgerð
	Ábyrgð
	Fjármagn
	Tími

	Auka starfsánægju
	Innleiða starfsmannastefnu
	Bæjarráð/ bæjarstjóri
	
	

	
	Viðhorfskönnun meðal allra starfsmanna
	Bæjarráð/ bæjarstjóri
	500.000-
	Lokið í janúar 2008

	
	Vinna við starfsmannastefnu
	Bæjarráð/ bæjarstjóri
	500.000-
	Lokið vor 2008

	
	Starfslýsingar
	Bæjarráð/ bæjarstjóri
	500.000-
	Lokið vor 2008


Aukið aðgengi að bæjarfulltrúum og bætt upplýsingastreymi

Á árinu 2008 er stefnt að því að koma á reglulegum viðtalstímum kjörinna fulltrúa og tryggja það að fundir bæjarstjórnar séu aðgengilegir og vel kynntir fyrir íbúunum.
	Verkefni
	Aðgerð
	Ábyrgð
	Fjármagn
	Tími

	Viðtalstímar bæjarfulltrúa
	Fimmtudaga milli kl. 17 og 18
	Forseti bæjarstjórnar
	
	Fyrsta fimmtudag í mánuði


Stefnt er að því að halda áfram að kynna mál fyrir íbúum á íbúafundum, á sama hátt og gert var á árinu 2007.

	Verkefni
	Aðgerð
	Ábyrgð
	Fjármagn
	Tími

	Aukin þátttaka íbúa í ákvarðanatöku
	Borgarafundir í tengslum við fjárhagsáætlun ár hvert þar sem áherslur næsta árs eru kynntar og árangurs liðins árs.
	Bæjarstjóri/formaður bæjarráðs
	100.000
	haust ár hvert


Upplýsingatækni
Stefnt er að því að auka vægi upplýsingatækni í stjórnsýslunni. Nú þegar hefur verið unnið að endurbótum á heimasíðu, en þar er enn óunnið nokkuð verk. Með tilkomu nýs starfsmanns skapast svigrúm til að klára þau. 

Stefnt er að því að koma á svokölluðu innraneti innan sveitarfélagsins, þannig að allar stofnanir tengist inn á sama netþjón. Með því má einfalda rekstur tölvukerfisins töluvert.

Jafnframt er nauðsynlegt að ljúka við innleiðingu OneSystems málaskrárkerfisins og hefja undirbúning á skrefum 2 og 3, en í þriðja skrefinu er mögulegt að opnað á aðgengi fyrir íbúa. 

	Verkefni
	Aðgerð
	Ábyrgð
	Fjármagn
	Tími

	
	
	
	
	

	Rafræn stjórnsýsla
	-Ný heimasíða
	Bæjarstjóri
	1.000.000-
	Lokið vor 2007

	
	-Tengingar milli stofnana
	Bæjarstjóri
	1.000.000-
	2008

	
	Laga til í málaskrá
	Bæjarstjóri
	
	2008

	
	-Aðgengi íbúa að málaskrá (skref 3 í innleiðingu One Systems
	Bæjarstjóri
	1.000.0000-
	2010


B- hluta fyrirtæki
Sveitarfélagið rekur Vogahöfn, Vatnsveitu og Fráveitu sem sérstök fyrirtæki í B- hluta. Mjög lítill rekstur er á Vogahöfn, sem er nánast algerlega orðin að tómstundahöfn. Tekjur hafnarinnar hafa verið innan við 1 milljón kr á ári undanfarin ár. Rekstrarkostnaður er litlu hærri, en afborganir lána eru meginútgjöld hafnarsjóðs. 

Stefnt er að því að fjölga bátum við Vogahöfn með auglýsingaátaki vorið 2008. 

Stefnt er að því að bæta gæði drykkjarvatns í sveitarfélaginu og tryggja íbúum góða þjónustu.

Stefnt er að því að koma fráveitumálum í lag á kjörtímabilinu. Fjárfesting í holræsi er fjárfesting í hreinu umhverfi og lífsgæðum

	Verkefni
	Aðgerð
	Ábyrgð
	Fjármagn
	Tími

	Fjölga bátum í Vogahöfn
	Auglýsa laus pláss
	Bæjarráð/ bæjarstjóri
	100.000
	Apríl 2008

	
	Nýtt vatnsból
	Bæjarráð/ bæjarsstjóri
	
	Lokið áramót 2007-2008

	
	Fjárfestingar í miðbæjarkjarna
	Bæjarráð/ bæjarsstjóri
	56.000.000
	2008

	
	Fjárfestingar í miðbæjarkjarna
	Bæjarráð/ bæjarsstjóri
	56.000.000
	2008

